
 

2015 жылдың 2-11 қараша күндері аралығында Жастардың теріс 

ағымдағы діндердің ықпалына еріп кетуінің алдын алу мақсатында университет 

институттарында Алматы қаласының дін істері жөніндегі басқармасы 

қызметкерлерінің қатысуымен ақпараттық-түсіндіру жұмыстары бойынша 

дәрістер циклы жүргізілді. 

 

      
 

  
 

 

2015 жылдың 9-27 қараша күндері аралығында Қазақстан 

Республикасының «Қызыл - ай» қоғамы және қан орталығы «Донор күні» 

акциясы ұйымдастырды. Акция бекітілген кестеге сәйкес университетіміздің 

барлық институттар мен әскери бөлімде жүргізілді. 

 

                  
 



2015 жылдың 11 қарашасы күні Қазақ хандығының 550 жылдығына орай 

«Қазақ хандығы дәуірі: тіл, әдебиет және тарих» атты ғылыми- танымдық 

кеңейтілген дөңгелек  үстел өткізілді. Дөңгелек үстел жұмысына еліміздің 

белгілі ғалымдары мен қоғам қайраткерлері қатысты. Академик Рабиға 

Сыздық, профессор Бабаш Әбілқасымов, ҚР ҰҒА-ның корреспондент-мүшесі 

Мәмбет Қойгелдиев, ҚР ҰҒА-ның корреспондент-мүшесі Берекет Кәрібаев 

және университеттің тәрбие ісі жөніндегі проректоры Ж.Е.Ішпекбаев, 

филология институтының директоры Б.Әбдіғазиұлы қатысады. Шара барасында 

«Ұлы Дала тарихы» атты кітап көрмесі ұйымдастырылып, Қазақ хандығы 

дәуіріндегі тіл, әдебиет және тарих мәселелері төңірегінде мазмұнды 

баяндамалар жасалынды. Дөңгелек үстелдің материалдары жинақ ретінде 

шығарылды.  

 

                        
 

                         
 

             



 

 

                

2015 жылдың 14 қарашасы күні Абай атындағы Қазақ ұлттық 

педагогикалық университетінің Тәрбие басқармасы, Студенттік кәсіподақ 

ұйымы мен Жастар ісі жөніндегі комитеттің ұйымдастыруымен Ғабит Мүсірепов 

атындағы Қазақ Мемлекеттік Академиялық балалар мен жасөспірімдер 

театрында Халықаралық студенттер күніне орай «Жастықтың оты 

жалындап...» атты студенттік онкүндіктің ашылу салтанаты өткізілді. Ашылу 

салтанаты барысында Тәрбие ісі жөніндегі проректор Ішпекбаев Жанатбек 

Ешенқожаұлы сөз сөйлеп, студенттерді айтулы мерекелерімен құттықтады. 

Сонымен қатар Жастар ісі жөніндегі комитетттің төрағасы Сеитов Рашид 

онкүндік кестесімен таныстырып өтті. Театрда университет студенттеріне 

арнайы Халықаралық студенттер күніне орай ұйымдастырылған «Айтылмаған 

махаббат…» атты театрландырылған ән-думан кеші көрсетілді. Театр актерлеры 

студенттерге әсем әнмен әрленген, поэзиямен өрілген, көркем бимен көңіл 

көтеретін концерттік бағдарламасын ұсынды. Кеш бағдарламасыда әр адамның 

жадында ерекше естеліктермен сақталып қалар студенттік өмірдің сәттері мен 

ұмытылмас қызығы да, шыжығы да мол сол бір жылдарың керемет 

көріністерімен тәнті етті. Кештің қызығын жүргізушілік еткен Рахман Омаров 

пен Айгүл Иманбаева қыздыра түсті. Мерекелік іс-шараға жиналған көпшілік 

керемет көңіл-күймен кешті аяқтады.  

 

         
 

2015 жылдың 16 қарашасы күні университетіміздің бас оқу ғимаратында 

арнайы «Абайтану» дәрісханасында «Абай-дана, Абай-дара» атты танымдық 

дәріс өткізілді. Дәріс барысында университетіміздің тәрбие ісі жөніндегі 

проректоры Ішпекбаев Жанатбек Ешенқожаұлы сөз сөйлеп, ашып берді. 

Проректор өз сөзінде Абай біздің халқымыздың нағыз үлгі  тұтатын тұлғасы, 

Абай арқылы әрбір адам өзінің қай жерде қателесіп, қай жерде дұрыс жасағанын 

ұғына алады деді. Жастарға үлкен үміт артамыз, жастар біздің келешегіміз, 

келешегіміз жарқын болу үшін қазірден Абайды оқып Абайды танып білу керек 

екенін айтты. «Абайтану ғылыми зерттеу орталығының» директоры Жабалбай 

Шойынбет Алшынбекұлы  студенттердің барлық сұрақтарына тұшымды жауап 

беріп, жан-жақты мағлұматтарымен  жастарды еліктіріп әкетті. Студенттер де 

өздерінің ойымен бөлісіп, ән айтып өнерлерін ортаға салып жатты. Бір жарым 



сағатқа созылған танымдық дәрістің нәтижесінде жастар өздерінің оқып жатқан 

университеті, қара шаңырақ Абай атамыздың аты берілген жерде оқитындарын 

мақтан етіп қайтты. 

 

 
 

2015 жылдың 19 қарашасы күні Тәрбие басқармасы Филология 

институтымен бірлесе «Қазіргі кезеңдегі студенттің коммуникативтік 

функциясын дамытудың психологиялық  жолдары» атты семинар-тренинг 

өткізілді.  

2015 жылдың 19 қарашасы күні Терроризмге қарсы күрес және оның 

алдын алу бойынша жұмыстарды күшейту мақсатында Тәрбие ісі жөніндегі 

проректоры Ж.Е. Ішпекбаев, Алматы қаласы ҰҚК терроризмге қарсы күрес 

орталығының басшысы Қ.Ә.Медетов, Абай атындағы Қазақ ҚазҰПУ 

ректорының тәртіп бойынша кеңесшісі Н.А.Айтуреев, Тәрбие басқармасының 

бастығы А.Ү.Абдықалықов, орынбасары Қ.А.Бекбенбетова, барлық 

институттардың тәрбие ісі жөніндегі директор орынбасарлары және 

университеттің Қауіпсіздік қызметінің өкілдері мен студенттік жатақхана 

меңгерушілерінің қатысуымен жиын өткізілді.  

2015 жылдың 21 қарашасы күні Жаратылыстану және география 

институтының 1 курс студенттеріне арналған «Студенттік қатарға қабылдау» 

атты мерекелік іс-шара болып өтті. Аталған іс-шара барысында Жаратылыстану 

және гография институтының директоры, профессор Жанбеков Хайрулла 

Нышанұлы білім ордасына қадам басқан барша студенттерді құттықтап, ізгі 

тілек білдірді. Сонымен қатар шара барысында «Студенттік қатарға қабылдау» 

рәсімі салтанатты түрде 1 курс студенттеріне «Білім кілті» мен «Студенттік 

билет» табысталып, түрлі номинациялар бойынша үздік деп табылып жүрген 

институттың 1 курс студенттерін арнайы дипломдармен мараппатады. 

Институттың бірқатар өнерпаздары әуезді ән, көмкерілген күй, мың бұралған 

биден шашу шашып, сапалы әзілдерімен «ЖГИ құрамасы» КТК командасы 

көтеріңкі көңіл-күй сыйлап, сахна төрінде өз өнерлерін жиналған көпшілікке 

паш етті.  



        
 

2015 жылдың  24 қарашасы күні Тәрбие басқармасы Тарих және құқық 

институтымен бірлесе «Сіз өз құқығыңызды қорғай аласыз ба?» 

тақырыбында дөңгелек үстел ұйымдастырды. Дөңгелек үстелге Құқық қорғау 

органдары қызметкерлері, университеттің профессор-оқытушылар құрамы мен 

студенттері қатысты. 

2015 жылдың 25 қарашасы күні Қазақстан Республикасының 2015-2025 

жылдарға арналған сыбайлас жемқорлыққа қарсы күрес және көлеңкелі 

экономикаға қарсы іс–қимыл стратегиясын іске асыру жөніндегі 2015-2017 

жылдарға арналған іс–шаралар жоспарын жүзеге асыру мақсатында Медеу 

ауданы әкімінің аппараты, Нұр Отан партиясы Медеу аудандық филиялының 

Сыбайлас жемқорлыққа қарсы іс–қимыл жөніндегі Қоғамдық кеңесі, аудандық 

прокуратураның, Жоғары және Орта арнайы орта білім беру ұйымдарының 

қатысуымен «Парасыз сессия» атты ашық жиын өткізілді.  

 
  

        2015 жылдың 27 қараша мен 2 желтоқсан күндері аралығында Президент 

күніне орай «Елі сүйген Елбасы» тақырыбында апталық ұйымдастырылды. 

Апталық аясында университеттің барлық институттарында іс-шаралар 

ұйымдастырылды.  

        2015 жылдың 30 қарашасы күні жарияланған Қазақстан Республикасының 

Президенті Нұрсұлтан Әбішұлы Назарбаевтың «Қазақстан жаңа жаһандық 

нақты ахуалда: өсім, реформалар, даму» атты Қазақстан халқына Жолдауын 

университеттің институттарыда ағымдағы жылдың 7–10 желтоқсан күндері 

аралығында жаппай талқылау жұмыстары жүргізілді.  

 

 
 



 
 

 
 

 

2015 жылдың  30 қарашасы күні 1-ші желтоқсан ҚР Тұңғыш Президенті 

күніне орай «Елбасымен бірге болашаққа 100 қадам» атты дөңгелек үстел 

өткізілді. Дөңгелек үстел жұмысын Тәрбие ісі жөніндегі проректор 

Ж.Е.Ішпекбаев ашты. Одан әрі шараны шараны жастар өз тізгініне алып, 

Елбасымыз Нұрсұлтан Әбішұлы Назарбаевтың өмірі мен елімізді дамыту 

жолындағы игі істері және Бес институционалдық реформасын жүзеге асырудың 

100 нақты қадамы туралы мазмұнды баяндамалар жасады. Сонымен қатар шара 

аясында «Ел ертеңін ойлаған – Елбасы» атты кітап көрмесі ұйымдастырылып, 

«Үздік отыздыққа апарар 100 нақты қадам» атты ақпараттық – танымдық 

акция өткізілді. 

  
  

2015 жылдың 30 қарашасы күні Қазақстан Республикасының Тұңғыш 

Президенеті күніне орай Алматы қаласының Медеу ауданында орналасқан 

жоғары және орта арнайы оқу орындарының құрама командалары арасында 



Медеу ауданы әкімінің кубогы үшін кіші футболдан жарыс ұйымдастырылды. 

Жарысқа университеттің кіші футбол құрама командасы қатысты.  

 

      
 

      
 

     
 

 


